Na osnovu ¢lana IV.4.e) Ustava Bosne i Hercegovine, Parlamentarna skupstina Bosne
I Hercegovine, na 18. sjednici Predstavnickog doma, odrzanoj 7.10.2015. godine, i na 10.
sjednici Doma naroda, odrzanoj 14.10.2015. godine, usvojila je

KODEKS
PONASANJA POSLANIKA I DELEGATA U PARLAMENTARNOJ SKUPSTINI
BOSNE | HERCEGOVINE

I. OPCE ODREDBE
Clan 1.
(Predmet Kodeksa ponasanja)
Kodeksom ponasanja poslanika i delegata u Parlamentarnoj skupstini Bosne i Hercegovine (u
daljnjem tekstu: Kodeks) utvrduju se eti¢ki principi i standardi ponasanja, kojih treba da se
pridrzavaju poslanici i delegati u Parlamentarnoj skupstini Bosne i Hercegovine (u daljnjem
tekstu: poslanici i delegati) u obavljanju svojih duznosti.

Clan 2.
(Definicija duZnosti)

Pojam “duznost” odnosi se na sve duznosti koje obavljaju poslanici i delegati, u skladu sa
svojim mandatom.

Clan 3.

(Cilj Kodeksa)

(1) Kodeksom se uspostavljaju standardi ponasanja koji se o¢ekuju od poslanika i delegata u
obavljanju njihovih duznosti.
(2) Cilj Kodeksa je ocCuvanje, afirmacija i unapredenje dostojanstva i ugleda poslanika i
delegata, Parlamentarne skupstine Bosne i Hercegovine te jacanje povjerenja gradana.

I1. ETICKI PRINCIPI | PRAVILA
Clan 4.
(Opéi eticki principi)
Poslanici i delegati treba uvijek da se ponasaju na nain kojim ¢e nastojati odrzati i dalje
jacati povjerenje javnosti u integritet Parlamentarne skupStine Bosne i Hercegovine i1 nece
preduzimati mjere kojima bi se ugrozio ugled Parlamentarne skupstine Bosne i Hercegovine,
te poslanika i delegata.
Clan 5.
(Objektivnost)
Poslanici i delegati duzni su svoju duznost obavljati bez predrasuda i diskriminacije u pogledu
rase, vjere, spola, nacionalne pripadnosti, zivotne dobi, bra¢nog statusa, seksualne
orijentacije, drustvenog i imovinskog polozaja te svake razliitosti, postujuci i Stite¢i ljudska
prava i slobode.
Clan 6.
(Odgovornost)
(1) Poslanici i delegati duzni su svoju duznost obavljati u skladu sa osnovnim



moralnim principima i standardima profesionalnog ponasanja.

(2) Poslanici i delegati su u obavljanju svoje duznosti duzni djelovati iskljucivo u

javnom, odnosno opéem interesu, a ne u licnom niti u interesu pojedinaca ili grupa
pojedinaca, radi postizanja direktne ili indirektne koristi.

(3) Poslanici i delegati duzni su svoju duznost obavljati savjesno i odgovorno.

Clan 7.

(Uzajamno poStivanje i uvazavanje)
(1) Poslanici i delegati duzni su u obavljanju svoje duznosti s najve¢om paznjom
I odgovornos¢éu postivati li¢nost svakog pojedinca i Parlamentarnu skup$tinu Bosne i
Hercegovine, izbjegavajuci svaki postupak koji moze narusiti njihov integritet i dostojanstvo.
(2) Poslanici i delegati duzni su u komunikaciji s drugim poslanicima i delegatima,
drugim licima i javno$¢u postupati s uvazavanjem i poStivanjem, izbjegavajuéi izraze Kkoji
mogu uvrijediti ili omalovaziti drugo lice ili grupu lica, postujuéi na taj naéin jednaka prava
svih u pogledu politi¢kog opredjeljenja, nacije, spola itd.
(3) U obavljanju svoje duznosti poslanici i delegati imaju pravo na zastitu od
ponasanja koje predstavlja ili ima za cilj povredu njihove li¢nosti i dostojanstva.

Clan 8.
(Ogranicenja u obavljanju duznosti)
(1) Prilikom obavljanja svojih duZnosti, poslanici i delegati postivat ¢e ovlastenja drugih
politickih i izabranih zvani¢nika, drzavnih sluzbenika i zaposlenika.
(2) Poslanici i delegati nece podsticati ni pomagati druge politicke zvani¢nike, drzavne
sluzbenike i zaposlenike u krSenju principa utvrdenih Kodeksom prilikom obavljanja njihovih
duZnosti.

Clan 9.
(Postivanje ugleda Parlamentarne skupStine Bosne i Hercegovine)

(1) Poslanici i delegati postivat ¢e sve standarde ponaSanja koje propiSe Parlamentarna
skupstina Bosne i Hercegovine. Svojim ponaSanjem oni ¢e uvijek stititi ugled Parlamentarne
skupstine Bosne 1 Hercegovine.

(2) Lica koja imaju prava uceSa u raspravi, predstavnici Vije¢a ministara Bosne i
Hercegovine, civilnog sektora i svako lice koje ima pravo da prisustvuje sjednicama
Predstavnickog doma i Doma naroda Parlamentarne skupsStine Bosne i Hercegovine,
sjednicama komisija i radnih tijela duzni su voditi racuna 0 tome da svojim ponaSanjem ne
povrijede ugled Parlamentarne skupsStine Bosne i Hercegovine.

IV. PRAVILA PONASANJA U OBAVLJANJU DUZNOSTI
Clan 10.
(Ponasanje poslanika i delegata)
Poslanici i delegati pozivaju se da postuju pravila ponasanja, a narocito da:
a) poStuju pravila ponasanja iz Kodeksa kada na drugim dogadajima ucestvuju kao
predstavnici Parlamentarne skups$tine Bosne i Hercegovine;
b) se u svim situacijama, prilikom obavljanja poslanicke i delegatske duznosti, s postivanjem
1 na jednak nacin odnose prema svima;



C) se ponasaju na nacin dostojan poslanika i delegata, vode racuna o principima profesionalne
etike i opée kulture, dajuci na taj nacin pozitivan primjer javnosti;

d) podrzavaju dobre i kolegijalne odnose sa zaposlenima u Sekretarijatu Parlamentarne
skupstine Bosne i Hercegovine i licima angaziranim u poslanickim ili klubovima naroda,

e) postuju pravila odijevanja.

Clan 11.
(Pravila ponasanja na sjednicama)

Poslanici i delegati duzni su postivati pravila ponasanja, kojima se osigurava odrzavanje reda

na sjednicama Predstavnickog doma i Doma naroda Parlamentarne skupstine Bosne i

Hercegovine, sjednicama komisija i radnih tijela, a narocito da:

a) poStuju i Stite osnovna prava utvrdena Ustavom Bosne i Hercegovine, zakonima i
Evropskom konvencijom o zastiti ljudskih prava i osnovnih sloboda;

b) ne koriste rijeci i izraze koji mogu vrijedati ili omalovazavati drugoga, izraze ili njihove
sinonime koji vrijedaju ljudsko dostojanstvo i podsticu mrznju, netoleranciju i nasilje i
osude svako ponaSanje kojim se ono podstice;

c) tok rasprave bude usmjeren na temu o kojoj se raspravlja;

d) ne prekida govornika niti na drugi na¢in narusava tok sjednice;

e) ne razgovara na sjednici, osim ako je neophodno, pod uslovom da ne ometa tok sjednice;

f) ne koristi raCunar na na¢in kojim se ometa tok sjednice;

g) ne Kkoristi mobilni telefon na nacin kojim se ometa tok sjednice.

Clan 12.
(Sukob interesa)
Kada poslanici i delegati imaju direktan ili indirektan li¢ni interes u pitanjima koja razmatraju
Parlamentarna skups$tina Bosne 1 Hercegovine ili institucije izvrSne vlasti, preduzet ¢e sve
kako bi te interese objelodanili prije rasprave i glasanja. Izabrani zvani¢nici nec¢e ucestvovati
u glasanju o pitanjima u kojima imaju direktan ili indirektan interes.

Clan 13.
(Ogranicenje istovremenog obavljanja dvije ili viSe duZnosti)
(1)Poslanici i delegati postivat ¢e sve vazece propise koji se odnose na ograniéenje
istovremenog obavljanja dvije ili vi$e nespojivih duznosti.
(2) Poslanici i delegati ne¢e obavljati duznosti koje podrazumijevaju nadzor nad vlastitom
duznos$¢u izabranog zvanicnika ili koje bi sami trebalo da nadziru u svojstvu izabranog
predstavnika.

Clan 14.
(Primjena ovlastenja)
U primjeni svojih ovlastenja, poslanici i delegati nec¢e za sebe sticati bilo kakvu direktnu ili
indirektnu prednost niti pojedincima i grupama pojedinaca davati prednost s ciljem sticanja
direktne ili indirektne koristi.



Clan 15.
(Zabrana korupcije)
Poslanici i delegati ¢e se u obavljanju svojih odgovornih duznosti suzdrzati od bilo kakvog
ponasanja koje bi se, prema vaze¢em domacem ili medunarodnom krivicnom zakonodavstvu,
moglo okarakterizirati kao korupcija.

Clan 16.
(Postivanje budzZetske i finansijske discipline)
(1) Poslanici i delegati postivat ¢e budzetsku i finansijsku disciplinu kojom se garantira
pravilno upravljanje javnim sredstvima.
(2) Prilikom obavljanja svojih duznosti, poslanici i delegati ne¢e preduzimati radnje s ciljem
nenamjenskog trosenja javnih sredstava i/ili grantova.

Clan 17.

(Odnos prema imovini u vlasni§tvu Parlamentarne skupstine Bosne i Hercegovine)
Poslanici 1 delegati ¢e se s duznom paZznjom odnositi prema imovini u vlasni§tvu
Parlamentarne skupStine Bosne i1 Hercegovine, odnosno preduzimati mjere s ciljem
spreCavanja nestanka ili oSteCenja, te po prestanku mandata zaduzenu imovinu vratiti
nadleZnim sluzbama Parlamentarne skupstine Bosne i Hercegovine.

V. ODNOSI S JAVNOSCU
Clan 18.
(Objavljivanje i davanje razloga za donoSenje odluka)
(1) Poslanici i delegati odgovorni su svim gradanima za vrijeme svog mandata.
(2) Na opravdan zahtjev javnosti, poslanici i delegati detaljno ¢e obrazloziti razloge za svaku
odluku koju donesu i1 navesti sve faktore, narocito pravila i propise na kojima se odluka
zasniva. Ako su te informacije povijerljive, objasnit ¢e razloge njihove povjerljivosti.
(3) Poslanici i delegati ¢e s duznom paZznjom odgovarati na sva pitanja javnosti u vezi s
obavljanjem njihovih duznosti, razlozima za njihove postupke i funkcioniranjem radnih tijela
u njihovoj nadleZnosti.
(4) Poslanici i delegati podsticat ¢e i promovirati svaku mjeru kojom se poveéava otvorenost
prema javnosti.
Clan 19.
(Odnosi s medijima)
(1) Poslanici i delegati iskreno ¢e i u potpunosti odgovarati na sve zahtjeve medija za davanje
informacija u vezi s obavljanjem njihovih duznosti, ali nece dati nijednu povjerljivu
informaciju ili informaciju koja se odnosi na privatni zivot i drugih imenovanih i izabranih
zvanicnika.
(2) Poslanici i delegati ohrabrivat ¢e i podsticati sve mjere koje imaju za cilj unapredenje
medijskog pracenja njihovih aktivnosti i odgovornosti u obavljanju njihovih duZznosti i
funkcioniranje institucije za ¢iji rad su odgovorni.



VI. ODNOSI SA OSOBLJEM
Clan 20.

(Odnos prema zaposlenima)
(1) U obavljanju svojih duznosti poslanici i delegati pokazat ¢e poStovanje prema
zaposlenima, bez bilo kakvih predrasuda, ukljucujuci one na osnovu politicke ideologije, rase,
vjeroispovijesti, spola, ili bilo kojeg drugog statusa, u skladu sa ¢lanom 5. ovog kodeksa.
(2) Poslanici i delegati nece traziti ni zahtijevati od zaposlenih da preduzmu ili propuste
preduzeti mjere kako bi stekli direktnu ili indirektnu korist.

VII. NADZOR NAD PRIMJENOM I PRACENJEM POSTIVANJA KODEKSA
Clan 21.

(Nacin rada)
(1) Nadzor nad primjenom i prac¢enjem postivanja Kodeksa u nadleznosti je Zajednicke
komisije za ljudska prava Parlamentarne skups$tine Bosne i Hercegovine (u daljnjem tekstu:
Zajednicka komisija).
(2) Predsjedavajuéi Zajednicke komisije saziva sjednicu Zajedni¢ke komisije i predlaze
uvrstavanje u dnevni red akata koji se odnose na povredu Kodeksa.
(3) Zajednicka komisija duzna je voditi evidenciju o svim aktivnostima na provodenju
Kodeksa i saciniti godis$nji izvjestaj o provodenju Kodeksa.

VIll. PRIJAVA O POVREDI KODEKSA | POSTUPAK PO PRIJAVI

Clan 22.
(Povrede Kodeksa)

(1) Lakse povrede Kodeksa su:

a) tri neopravdana izostanka sa sjednica domova, komisija i radnih tijela u toku kalendarske
godine;

b) napustanje sjednice za vrijeme obracanja predsjedavajuceg ili gosta;

¢) sjedenje ili stajanje ledima okrenutim predsjedavajucem;

d) citanje knjiga, novina i publikacija u toku sjednice, koje nisu U vezi s parlamentarnim
duZnostima;

e) koristenje mobilnog telefona i laptopa kojim se ometa tok sjednice;

f) razgovor kojim se ometa tok sjednice;

g) neprikladno i neuredno odijevanje na sjednicama, te na drugim mjestima na kojima

ucestvuju kao predstavnici Parlamentarne skupstine Bosne 1 Hercegovine.

Neprikladnom odje¢om smatra se narocito:

1. za muSkarce: kratke pantalone ili druge pantalone ¢ija je duzina u stojeCem stavu iznad
¢lanaka, bluza/majica koja nema kragnu 1/ili rukave i/ili je neuobicajenih/Zivih boja, te
obuca otvorenih prstiju;

2. za zene: previse otvoren vratni izrez bluze/majice i/ili bluza/majica bez leda i bez rukava,
suknja ili kratke pantalone ¢ija je duzina u stoje¢em stavu iznad koljena vise od pet
centimetara, te neprimjerena obuca (papuce ili druga obuéa otvorenih prstiju koja se sa
zadnje strane ne pridrZzava uz nogu);



3. farmerke, sportska odjeca, veca oznaka ili natpis na odjeci, simbol koji moze biti uvredljiv
ili iritantan po bilo kojem osnovu, nepokriven torzo, te nosenje kape u sluzbenim
prostorijama.

h) neodgovaranje na pozive medija za davanje informacija sa sjednica;

1) druge lakse povrede propisane Kodeksom i drugim aktom.

(2) Teze povrede Kodeksa su:

a) nepridrzavanje Ustava Bosne i Hercegovine i zakona;

b) davanje izjava koje nisu potkrijepljene dokazima;

¢) konzumiranje alkohola i hrane u toku sjednice;

d) isticanje zastave i amblema u toku sjednice;

e) govor protiv licnosti, prekidanje govornika ili na drugi na¢in narusavanje toka sjednice,
reda u sali, u uredima i na hodnicima;

f) postupanje koje je u suprotnosti s ¢lanom 17. Kodeksa;

g) koriStenje izraza i rijeci koje mogu vrijedati ili omalovazavati drugoga i drugacijega, izraze
ili njihove sinonime koji vrijedaju ljudsko dostojanstvo i narusavaju dignitet Parlamentarne
skupstine Bosne i Hercegovine, te podsti¢u na mrznju i nasilje;

h) isticanje pristrasnosti prema rasi, vjeroispovjesti, naciji, spolu, ili bilo kojem drugom
statusu u bilo kojoj situaciji, kao i isticanje pristrasnosti prema politickoj ideologiji u
odnosima sa osobljem Parlamentarne skupstine BiH;

1) koristenje ovlastenja za vlastite direktne ili indirektne interese;

J) ucesce u glasanju o pitanjima u kojima postoji direktan ili indirektan interes, shodno
odredbama Zakona o sukobu interesa i Kodeksa;

K) istovremeno obavljanje dvije ili viSe nespojivih duznosti,

I) obavljanje duznosti koja podrazumijeva nadzor nad vlastitom duznosti;

m) sticanje i davanje direktne ili indirektne prednosti za sebe ili druge, s ciljem sticanja
direktne ili indirektne Koristi;

n) ponasanje koje bi se, prema vazeCem domacem ili medunarodnom kriviénom
zakonodavstvu, moglo okarakterizirati kao korupcija;

0) krsenje budzetske i finansijske discipline kojom se garantira pravilno upravljanje javnim
sredstvima;

p) preduzimanje radnje s ciljem nenamjenskog troSenja javnih sredstava i/ili grantova;

r) preduzimanje mjera kojima se osigurava profesionalna prednost nakon prestanka mandata;
S) nepostivanje mjera u skladu sa zakonom, kojima se nalaze objelodanjivanje direktnih ili
indirektnih li¢nih interesa, drugih mandata, duznosti i poslova, kao i promjena u imovinskom
stanju (imovinskom kartonu);

t) nepostivanje mjera unutra$njeg i vanjskog nadzora;

u) nepostivanje zaposlenih u Sekretarijatu Parlamentarne skupstine Bosne i Hercegovine, u
skladu s ¢lanom 20. Kodeksa;

V) druge teze povrede propisane Kodeksom i drugim aktom.

Clan 23.
(PodnoSenje prijave i pokretanje postupka)
(1) Postupak zbog povrede Kodeksa pokrece se prijavom, koja mora sadrZavati ime 1 prezime
podnosioca prijave, kontakt adresu i svojeru¢ni potpis.



(2) Prijavu o povredi Kodeksa moze podnijeti svaki ¢lan Parlamentarne skups$tine Bosne i
Hercegovine.

(3) Prijava se podnosi Zajednickoj komisiji u pisanoj formi, S obrazloZzenjem kojim se ukazuje
na eventualnu povredu Kodeksa.

(4) Podnosilac prijave duzan je da uz obrazlozenu prijavu dostavi pisane i druge dokaze na
osnovu kojih ¢e Zajednicka komisija cijeniti osnovanost navoda iz obrazlozenja.

(5) Nakon provedenog postupka, ako se utvrdi postojanje povrede odredbi Kodeksa, izrice se
propisana mjera.

(6) Anonimna prijava smatrat ¢e se neurednom.

(7) Ako Zajednicka komisija zaklju¢i da prijava nije potpuna ili dovoljno jasna, od
podnosioca prijave moze traziti dodatne informacije prije postupanja.

(8) Zajednicka komisija odbacit ¢e neuredne, neblagovremene i nepotpune prijave.

(9) Ako Zajednicka komisija iz navoda u prijavi utvrdi da nema dokaza o povredi odredbi
Kodeksa, prijava se odbija kao neosnovana i 0 tome u pisanoj formi obavjestava njenog
podnosioca.

(10) Ako Zajednicka komisija primi prijavu koja se odnosi na povredu zakona, duzna je
obavijestiti podnosioca prijave da su za taj prekr$aj nadlezni sudski organi.

(11) Zajednicka komisija ¢e u skladu sa svojim nadleznostima, za provodenje ovog kodeksa,
zakljuckom regulirati odredeno pitanje koje nije nikako ili nije precizno regulirano ovim
kodeksom.

Clan 24.

(Postupak)
(1) U postupku se mora odrzati rasprava na kojoj poslanik ili delegat, protiv kojeg
je podnesena prijava, ima pravo da iznese svoje videnje navedenih Cinjenica i okolnosti u
prijavi.
(2) Zajednicka komisija moze pozvati na raspravu i eventualne svjedoke, ako je to
u interesu utvrdivanja ¢injeni¢nog stanja.
(3) Ako Zajednicka komisija utvrdi da nema osnova za daljnje postupanje,
obustavit ¢e postupak za utvrdivanje odgovornosti poslanika ili delegata protiv kojeg je
podnesena prijava.
(4) U slucaju da Zajednicka komisija utvrdi da su navodi podnosioca prijave
neosnovani, a izneseni su s ciljem politicke diskreditacije poslanika ili delegata, podnosiocu
prijave bit ¢e izreCena mjera javna opomena s objavljivanjem u sredstvima informiranja.
(5) Usluc¢aju da nakon podnosenja prijave o povredi Kodeksa bude pokrenut
postupak o istoj stvari prema propisima koji se odnose na sprecavanje sukoba interesa i borbu
protiv korupcije, ili bude pokrenut kriviéni postupak, obustavlja se postupak pred
Zajednickom komisijom.

Clan 25.
(Odlucivanje)
(1) Zajednicka komisija obavezna je da odluci u roku od 30 dana od dana
podnoSenja prijave.
(2) Protiv odluke, kojom je izre¢ena mjera o povredi Kodeksa, poslanik/delegat



moze uloziti zalbu ZajedniCkom kolegiju oba doma Parlamentarne skupsStine Bosne i
Hercegovine, u roku od 15 dana od dana prijema odluke.
(3) Rok za odlucivanje po zalbi je 30 dana od dana podnosenja zalbe.

Clan 26.
(Mjere za povredu Kodeksa)
Za nepostivanje Kodeksa mogu se izreci sljede¢e mjere:
a) pismena opomena,
b) novc¢ana kazna i
C) javna opomena s objavljivanjem u sredstvima javnog informiranja.

Clan 27.

(Izricanje mjera)
(1) Za blaze povrede Kodeksa izrice se opomena, a za teze povrede novéana kazna i javna
opomena.
(2) Novcana kazna moze se izre¢i jednokratno u visini do 70% mjesec¢nog pausala poslanika
ili delegata, koji nije u radnom odnosu i ne prima pla¢u u Parlamentarnoj skupstini Bosne i
Hercegovine, odnosno u visini do 10% ukupnih mjesec¢nih primanja (placa + pausal)
poslanika ili delegata koji je u radnom odnosu i prima placu u Parlamentarnoj skupstini Bosne
I Hercegovine.
(3) Javna opomena s objavljivanjem izrice se tako da se, nakon njenog izricanja, objavljuje u
sredstvima informiranja. Javna opomena postavlja se na internetsku stranicu Parlamentarne
skupstine Bosne i Hercegovine u trajanju od 30 dana.

Clan 28.
(Zastarjelost)
Pokretanje postupka zbog povrede Kodeksa zastarijeva u roku od Sest mjeseci od dana kada je
ucinjena.

IX. PRIJELAZNE ODREDBE
Clan 29.
(Izjava o spremnosti)
(1) Poslanici i delegati ¢e, prilikom davanja svecane izjave, potpisati i izjavu kojom
izrazavaju spremnost da u svom radu postupaju u skladu s odredbama Kodeksa.
(2) Zajednicka komisija saCinjava obrazac svecane izjave.

Clan 30.
(Ocjena provodenja Kodeksa)
Parlamentarna skupstina Bosne i Hercegovine najmanje jednom godis$nje razmatra i ocjenjuje
rad Zajednicke komisije o pitanjima provodenja Kodeksa.

Clan 31.
(Rodni jezik)
Izrazi koji se u Kodeksu koriste za fizi¢ka lica u muSkom rodu podrazumijevaju iste izraze u
zenskom rodu.



Clan 32.
(Javnost Kodeksa)
Kodeks se objavljuje na internetskoj stranici Parlamentarne skupstine Bosne i Hercegovine.

X. ZAVRSNE ODREDBE
Clan 33.
(Prestanak vaZenja)
Stupanjem na snagu Kodeksa prestaje da vazi Kodeks ponaSanja poslanika i delegata u
Parlamentarnoj skupstini Bosne i Hercegovine (,,Sluzbeni glasnik BiH*, br. 100/08 i 79/11).

Clan 34.
(Stupanje na snagu)
Kodeks stupa na snagu osmog dana od dana objavljivanja u "Sluzbenom glasniku
BiH".

